[bookmark: _GoBack]Сынып сағаты 
Тақырыбы: «Елбасы мұраты – ел бақыты, гүлденген Қазақстан!» . 
Мақсаты: - еліміздің басты заңын тереңірек білу; 
-елжандылыққа тәрбиелей отырып,өз елінің нағыз азаматтарын қалыптастыру, еліміздің болашағына өскелең ұрпақтың жауапты екендігін жастайынан саналарына сіңіре отырып,Ата заңын сыйлауға,қадірлеуге,білуге,сақталуына өз үлестерін қосуға талпыну.
Міндеті: -Отанымыз туралы білімдерін кеңейту, Қазақстанның жаңа азаматын тәрбиелеу,өз ойын ортаға салу.
Күтілетін нәтиже:- Сабақта оқушылар өздерінің шығармашылық қабілеттерін кеңірек ашады, 
-өз көзқарастарын еркін білдіреді. 
-Өз Отанының тағдырына өздері болашақта жауапты екенін саналарына сіңіріреді.
-Ата заңның баптарын өз жас ерекшеліктеріне сай біледі.
Сабақ барысы 
Ұйымдастыру кезеңі 
Күн нұрындай сәуле шашқан өңірге, 
Бақ - дәулетін аямаған жеріме. 
Егемендік елдігіме жарасқан, 
Ата заңым құт сыйладың еліме! 
-Міне осы жыр жолдарынан Ата заңымыздың мемлекетіміздің гүлденіп дамуына,халқымыздың бақытты өмір сүруіне ықпалы мен көмегінің орасан зор екенін байқаймыз.Ендеше барлығымыз 30 тамыз күні Ата заңымыз - Қазақстан Республикасы Конституциясының неше жылдық мерейтойын тойладық? /15 жылдығын атап өттік/ 
/Сабақтың тақырыбы аталып,негізгі мақсат айқындалады,Қазақстан Республикасының Әнұраны айтылады/ 
- Балалар, осы Жер атты планетада әр адамның ең ыстық ,жүрегіне жақын орны бар - ол оттан да ыстық Отаны. Отан! Қандай керемет,қандай ыстық,сүйіспеншілік пен мейірімге толы ғажап мекен! Біздің еліміз,атамекеніміз – Қазақстан Республикасы.
Атамекен деп аталу себебі мұнда ғасырлар бойы біздің ата – бабаларымыз өмір сүрді,осы киелі топырақты мекен етті. Туған жер деп аталу себебі біз осы жерде туылдық,барлығы біздің туған тілімізде сөйлеседі,осында барлығы біз үшін ыстық,жүрекке жақын,таныс.
Отан - сенің ата- анаң, 
Отан - сенің бауырың. 
Отан - өлкең,астанаң, 
Отан - аудан,ауылың.
Отан - тарих, Отан – тіл, 
Жасаған елің, ер халқың. 
Отан - өлкең,Отан - жыр, 
Көтерген көкке ел даңқын...
Отан осы, достарым, 
Көңілге мұны түйе біл. 
«Отан» деп өс, жас қауым, 
Оны ардақтап, сүйе біл. 
- Бір күні Мұзафар Әлімбаевтан француздың танымал жазушысы:-Сіз қай елде дүниеге келдіңіз ? деп сұрайды. 
- Қазақстан Республикасында! – деп жауап береді. 
-О,қандай керемет әрі үлкен мемлекетте тұрасыз! Сіздердің байтақ жерлеріңізге бес Франция сиып кетеді. 
- Ия, деп мақтанышпен жауап беріпті Мұзафар Әлімбаев. 
Осы кең байтақ еліміздің ең негізгі Ата заңы- Конституцияны егемендік құқығымызды негізге ала отырып,1995 жылы 30 тамызда өткізілген республикалық референдумда қабылдадық . Осы Ата заңымыздың 1 бөлім Жалпы ережелер, 30-бабында Азаматтардың барлығы білім алуға құқылы.Орта білім алу міндетті. 
- Балалар, ойланайықшы! Сендер саналы,білімді азамат болып өсуің үшін өздеріңнің бірінші парыздарың не деп ойлайсыңдар? 
1. Білім алу. 
2. Отанды сүю. 
3. Ана тілін сүю, құрметтеу. 
4. Ұлтжанды азамат болу. 
5. Атамекенді,туған жерді сүю. 
6. Денсаулығымыз мықты,салауатты ұрпақ болу. 
7. Ел болашағын берік қолда ұстайтын нағыз азамат болып өсу. 
/Интерактивті тақтадан презентация жасау 
Бастау жырлары 
Армысыздар, асыл жандар,ата - ана! 
Мейірім мен шуақ берген балаға. 
Біз боламыз Егемен елдің ертеңі, 
Екінші жыл,зор бақыт өттік екінші сыныпқа.
Ел ордадағы ең ыстық үй мектебім, 
Өзіңде мен жас шыбықтай көктедім. 
Зияткерлік - дарындылық қос қанат, 
Білім,ғылым санама тек еккенім.
Жалықпастан бойға жинап білім нәрін, 
Білгім келед бұл әлемде бәрін - бәрін. 
Тек білімді, біліктілер бұл өмірде, 
Бақытымен көреді өмір сәнін.
Адам болу мақсатымыз алдағы, 
Өмірдің көп біз білмейтін сырлары. 
Жақсы азамат болсақ терең білімді, 
Бағымыздың осы болар жанғаны.
Кім ұғады оқушының тілегін, 
Кім ұғады оқушының жүрегін. 
Ұғатын кім үйден аттап шыққан соң, 
Ұғатын ол - ұстаздар деп білемін.
Нәр аламыз сол білімді ұстаздардан, 
Талабымен шәкіртпіз бағы жанған. 
Тәрбие мен білімді қос көтеріп, 
Жүйріктерміз биікке талаптанған. 
- Қымбатты достарым,сыныптастар! 
Міне,тағы бір оқу жылы,сансыз үміт пен білімнің нағыз додалы да жауапты жылы келіп жетті.Біз шынайы жүрекпен, ақ тілекпен алтын ұя мектебімізге құтты қадам бастық. 
Ән «Отаным –Қазақстан» әні –А.Исағұлова, өлеңі-С.Тойлыбаев. 
Сұрақ : Туған жер туралы не айта аласыңдар ? 
Бұл ғажайып мұратты, 
Халықтардың Отаны 
Жаңа өмір құратын , 
Алыптардың Отаны. 
Сол алыптың бірімін, 
Отанның ұл-қызымын.
Ойын:«Алақан жылуы» 
Шарты:сол жағымдағы оқушыға немесе ата –анаға сол қолымды бере тұрып,мен сізге жаңа оқу жылында жаңа табыс,терең білім,тамаша жетістіктер,жақсы қарым- қатынас,мол қуаныш,қажымас – қайрат,күш жігер,боашаққа сенім,зор денсаулық,құтты қадам,табысты оқу жылын тілеймін.
Тренинг: «Аялы алақанымдағы алтын ботақаным»/ Ата аналарға шартын түсіндіру/
Қорыту/саралау,сараптау/

